ვიდეო
როგორ ხდება საქართველოში კორონავირუსის დადასტურებულ შემთხვევასთან კონტაქტში მყოფი პირების დადგენა -
 „კონტაქტების ისტორიის რუქის“ შედგენა
ახალი კორონავირუსით (SARS-CoV-2) გამოწვეული ინფექციის (COVID-19)  ეპიდემიის შემთხვევაში, კონტაქტების დადგენას არსებითი მნიშვნელობა აქვს დაავადების გავრცელების შესაჩერებლად.
კონტაქტების დადგენის პროცესი ეფუძნება იმ პირთა ვინაობის დადგენას, რომელთაც შეიძლება ჰქონდათ კონტაქტი დადასტურებულ შემთხვევასთან. 
როგორ ახორციელებს საქართველო კორონავირუსის კონტაქტების დადგენას და მოძიებული კონტაქტების მართვას?
დაავადებათა კონტროლისა და საზოგადოებრივი ჯანმრთელობის ეროვნული ცენტრის  და მუნიციპალური საზოგადოებრივი ჯანდაცვის ცენტრების  კონტაქტების დადგენის ჯგუფში შედიან გადამდები დაავადებების და ეპიდემიოლოგიის სფეროს სპეციალისტები. 
ჯგუფის მიზანია პაციენტის „კონტაქტების ისტორიის რუქის“ შედგენა კორონავირუსის დიაგნოზის დასმიდან 24 საათის განმავლობაში და ყველა იმ ადამიანის მოძიება, ვინც ითვლება დადასტურებულ შემთხვევასთან კონტაქტირებულ პირად.
[bookmark: _GoBack]მას შემდეგ, რაც პირს დაუდგინდება კორონავირუსი, კონტაქტების დადგენის ჯგუფის წევრები ჩაატარებენ გამოკითხვას, რათა შეიქმნას ჰოსპიტალიზაციამდე (სიმპტომების გაჩენამდე და პაციენტის დიაგნოზის დასმასა და იზოლაციამდე) 14 დღის განმავლობაში მისი მიმოსვლის/მოგზაურობის ნათელი სურათი  - „კონტაქტების ისტორიის რუქა“
„კონტაქტების ისტორიის  რუქა“ წარმოადგენს დროში გაწერილ დეტალურ დოკუმენტს, რომელშიც ასახულია, თუ სად იმყოფებოდა პირი, რას აკეთებდა და ვისთან ჰქონდა კონტაქტი. 
უცხო ქვეყნის მოქალაქის შემთხვევაში, რასაც „იმპორტირებულ შემთხვევას“ უწოდებენ „კონტაქტების ისტორიის  რუქა“ იწყება იმ დროიდან, როცა ეს პირი ჩაჯდა თვითმფრინავში საქართველოს მიმართულებით.
„კონტაქტების ისტორიის  რუქის“ შესადგენად, კონტაქტების ჯგუფის წევრები უკავშირდებიან მესამე მხარეს: პაციენტის ოჯახს, მეგობრებს, ავიახაზების და სატრანსპორტო კომპანიების წარმომადგენლებს და სხვ. 

ზემოაღნიშნული აქტივობებით დგინდება პირის ახლო კონტაქტების სია, რომლებიც ინფიცირების რისკის ქვეშ იმყოფებიან.
კონტაქტებს წარმოადგენენ პირები, რომლებსაც ჰქონდათ ხანგრძლივი ახლო კონტაქტი დადასტურებულ სიმპტომურ ან ასიმპტომურ შემთხვევასთან (სიმპტომის გარეშე) ან მასთან ერთად ცხოვრობდნენ.
კერძოდ, 
კონტაქტებს წარმოადგენენ პირები, რომელთაც  აქვთ 15 წუთზე ნაკლები ხანგრძლივობის პირისპირ კონტაქტი ნებისმიერ გარემოში, ან დახურულ სივრცეში 2 საათზე ნაკლები ვადით სიმპტომურ დადასტურებულ შემთხვევასთან. 
ან 
24 საათის განმავლობაში 15 წუთზე მეტი დროით პირისპირ კონტაქტი ნებისმიერ გარემოში  ან  საერთო სივრცეში დიდი ხნის მანძილზე (მაგ: 2 საათზე დიდხანს) სიმპტომების დაწყებამდე  დადასტურებული შემთხვევასთან. 
კონტაქტების  ჯგუფი უკავშირდება აღნიშნულ კონტაქტებს და სწავლობს მათ ჯანმრთელობის მდგომარეობას.
კონტაქტები, რომლებსაც აღენიშნებათ კორონავირუსის სიმპტომები, განიხილებიან, როგორც საეჭვო შემთხვევები, რომლებიც გადაჰყავთ სამედიცინო დაწესებულებაში, სადაც უტარდებათ დიაგნოსტირება კორონავირუსზე.
ასიმპტომურ (სიმპტომის გარეშე) კონტაქტებს ეძლევათ არჩევანი: დადასტურებულ შემთხვევასთან  ბოლო კონტაქტიდან 14 დღის განმავლობაში დარჩნენ თვითიზოლაციაში შინ (თუ დაცულია იზოლაციისთვის მოთხოვნილი წესები) ან გადაყვანილნი იქნენ  საკარანტინო დაწესებულებაში საგანგებო სიტუაციების კოორდინაციისა და გადაუდებელი დახმარების ცენტრის მიერ .
პირის მიმართ იზოლაციის გადაწვეტილების აღსრულებას უზრუნველყოფს საქართველოს შინაგან საქმეთა სამინისტროს შესაბამისი დანაყოფები.
თვითიზოლაციაში/საკარანტინო დაწესებულებაში მყოფი პირი, კორონავირუსის სიმპტომების გამოვლენის შემთხვევაში, საგანგებო სიტუაციების კოორდინაციისა და გადაუდებელი დახმარების ცენტრის მიერ გადაყვანილი იქნება სამედიცინო დაწესებულებაში. 
კონტაქტების დადგენის ეს ფართომასშტაბიანი პროცესი და აქტიური უწყებათაშორისი თანამშრომლობა ეხმარება ქვეყანას კორონავირუსის პოტენციური შემთხვევების სწრაფად დადგენაში და დაავადების შემდგომი გავრცელების მინიმიზაციაში.


